
ಶ್ರೀತ್ಯಾಗರಾಜಸ್ತವಃ

ನೀಲಕಂಧರ ಭಾಲಲೋಚನ ಬಾಲಚಂದ್ರಶಿರೋಮಣೇ
ಕಾಲಕಾಲ ಕಪಾಲಮಾಲ ಹಿಮಾಲಯಾಚಲಜಾಪತೇ .

ಶೂಲಹಸ್ತ ನಮೂಲ ಶಂಕರ ಮೂಲಯೋಗಿವರಸ್ತುತ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 1..

ಹಾರಕುಂಡಲಮೌಲಿಕಂಕಣಕಿಂಕಿಣೀಕೃತಪನ್ನಗ
ಭೂತಿಗಾತ್ರ ಕುಬೇರಮಿತ್ರ ಕಲತ್ರಪುತ್ರಸಮಾವೃತ .

ನಾರದಾದಿಮುನೀಂದ್ರಸನ್ನುತ ನಾಗಚರ್ಮಕೃತಾಂಬರ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 2..

ಭೂತನಾಥ ಪರಾಂತಕಾತುಲಭುಕ್ತಿಮುಕ್ತಿಸುಖಪ್ರದ
ಶೀತಲಾಮಲಮಂದಮಾರುತಸೇವ್ಯದಿವ್ಯಕಲೇವರ .

ಲೋಕನಾಯಕ ಪಾಕಶಾಸನಶೋಕವಾರಣಕಾರಣ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 3..

ಶುದ್ಧಮಂಜು ಲತಾಲಕಾಹಲಶಂಖದಿವ್ಯವರಪ್ರಿಯ
ನೃತ್ತಗೀತರಸಜ್ಞ ನಿತ್ಯಸುಗಂಧಿಗೌರಶರೀರ ಭೋ .

ಚಾರುಹಾಸ ಸುರಾದಿಪೂಜಿತ ಪೂಜನೀಯಪದಾಂಬುಜ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 4..

ಸರ್ಪರಾಜವಿಭೂಷಣಾವ್ಯಯ ಚಿತ್ಸಭೇಶ ಸದಾಶಿವ
ನಂದಿಭೃಂಗಿಗಣೇಶವಂದಿತಸುಂದರಾಂಘ್ರಿಸರೋರುಹ .

ವೇದಶೇಖರ ಸರ್ವಸುಗ್ರಹನಾಮರೂಪ ದಯಾಕರ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 5..

ಸಾರಮೋಹಮಹಾಂಧಕಾರದಿವಾಕರಾಖಿಲಭುಕ್ತಿದ
ಚೈಕನಾಯಕ ಪಾದಪಂಕಜಸಂಗಿಚಿತ್ತಜನಾಮೃತ .

ಪಾಪತೂಲಹುತಾಶನಾಖಿಲಕೋಪವನ್ಮುನಿಪೂಜಿತ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 6..

ಪಂಕಜಾಸನಸೂತ ವೇದತುರಂಗ ಮೇರುಶರಾಸನ
ಭಾನುಚಂದ್ರರಥಾಂಗ ಭೂರಥ ಶೇಷಶಾಯಿಶಿಲೀಮುಖ .

ಮಂದಹಾಸಶಿಲೀಮುಖ ತ್ರಿಪುರಾಂಬುಧೇರ್ಬಡಬಾನಲ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 7..

ದಿವ್ಯರತ್ನಮಯಾಸನಸ್ಥಿತಮೇರುತುಲ್ಯಮಹಾರಥ
ಛತ್ರಚಾಮರ ಬರ್ಹಿಬರ್ಹಸಮೂಹ ದಿವ್ಯಶಿಖಾಮಣೇ .

ನಿತ್ಯ ಶುದ್ಧ ಮಹಾವೃಷಧ್ವಜ ನಿರ್ವಿಕಲ್ಪ ನಿರಂಜನ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 8..

ಸರ್ವಲೋಕವಿಮೋಹನಾಸ್ಪದ ತತ್ಪದಾರ್ಥ ವಿಯತ್ಪತೇ
ಶಕ್ತಿವಿಗ್ರಹಯುಕ್ತ್ಯದೀನ ಸುವರ್ಣವರ್ಣ ವಿಭೂತಿಮನ್ .

ಪಾಪಕೇತುದಿವಾಕರಾಕ್ಷ ಪರಾತ್ಪರಾಮಿತಕೀರ್ತಿಮನ್
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 9..

ತಾತ ಮತ್ಕೃತಪಾಪವಾರಣ ದಕ್ಷಯಜ್ಞಭಯಂಕರ
ದಾರುಕಾವನತಾಪಸಾಧಿಪಸುಂದರೀಜನಮೋಹಕ .

ವ್ಯಾಘ್ರಪಾದಪತಂಜಲಿಸ್ತುತಿಸಾಂದ್ರಸಾದೃಶಶೈಲಜ
ತ್ಯಾಗರಾಜ ದಯಾನಿಧೇ ಕಮಲಾಪುರೀಶ್ವರ ಪಾಹಿ ಮಾಂ .. 10..

..ಇತಿ ಶ್ರೀತ್ಯಾಗರಾಜಸ್ತವಃ ಸಂಪೂರ್ಣಃ ..
Proofread by Gopalakrishnan

Shri Tyagaraja Stavah 06 26

pdf was typeset on February 3, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

